
Annotatsiya. Ushbu maqola ta’'lim sohasi tadbirkorlari tomonidan taqdim etilishi mumkin bo‘lgan xizmat turlarini
korib chigadi. Maqolada ta’lim xizmatlari bozorining keng doirasi haqida fikr yuritilib, nodavlat ta’lim
muassasalari, onlayn ta’lim platformalari, repetitorlik xizmatlari va til o‘rganish ilovalari kabi keng tarqalgan
ta’lim xizmatlari tadbirkorligining 8 turini aniqlab, atroflicha ma’lumotlar keltirilgan.

Kirish. Ta'lim xizmatlari bozori yangi xizmatlarni taklif etuvchi an’anaviy ta’lim
muassasalaridan tortib texnologik innovatsiyalar asosidagi mutlago yangi biznes
modellarigacha bo‘lgan tadbirkorlik faoliyatining o‘sishiga guvoh bo‘lmoqda. Raqamli
ta'limning yuksalishi, shaxsiylashtirilgan ta’limga talab ortib borayotgani va COVID-19
pandemiyasi tufayli masofaviy ta’lim tomon bo‘lgan global siljish bu sohada tadbirkorlikning
tez o‘sishiga yordam berdi. Ta'lim sohasidagi tadbirkorlar tizimdagi kamchiliklarni bartaraf
etish imkoniyatlaridan, masalan, moslashuvchan ta’lim yechimlariga ehtiyoj, sifatli ta’lim olish
imkoniyatlarini yaxshilash va o‘qitishning innovatsion usullaridan foydalanmoqdalar. Ushbu
tadqiqot ta'lim xizmatlari bozoridagi tadbirkorlik faoliyati turlarini har tomonlama tahlil
qilishga qaratilgan bo‘lib, ta’limdagi turli xil biznes modellari, qiyinchiliklar va muvaffaqiyat
omillarini o‘rgangan holda, tadbirkorlik ta’lim kelajagini qanday shakllantirishiga oydinlik
kiritadi.

Adabiyot sharhi. So‘'nggi tadgiqotlardan Carmen-Liliana Maruntelu (2023) ta’lim
tadbirkorligi konsepsiyasi va uning ta’lim tizimiga ta’siri o‘rganib, ta'lim tadbirkorligi - bu
o‘quv jarayonini o‘zgartirish va takomillashtirishga garatilgan tadbirkorlik hamda ta’lim
elementlarini birlashtirgan innovatsion yondashuv ekanligini ta’kidlaydi.[1]

Eyring va Kristensen(2011) ma’lumotlariga ko‘ra, ta’lim sohasidagi tadbirkorlar duch
keladigan eng muhim muammolarga an’anaviy institutlar bilan raqobat, tartibga soluvchi
to‘siglar va moliyalashtirishdan foydalanish kiradi. Biroq, bu qiyinchiliklar innovatsiya
imkoniyatlari, xususan, o‘quv jarayoniga texnologiyalarni integratsiyalashuvi orqali
muvozanatlashadi. [2]

Mahalliy mualliflardan Jumayeva Dilafruz Abdujalilovna (2024) o‘zining maqolasida
bugungi kunda O‘zbekiston Respublikasida nodavlat ta’lim xizmatlari rivojlanishida yuzaga
kelayotgan kamchiliklar va muammolar, ularni bartaraf etishga qaratilgan izlanishlar yoritib,
Ta’lim xizmatlari va ularning turlari borasida o‘z izlanishlarini o‘rtoglashadi. [3]

Metodologiya. Ushbu tadgiqotda O‘zbekiston ta’lim bozori va xalgaro ta’lim
tadbirkorlik tendensiyalari haqida mavjud ma’lumotlarni yig‘ish, tahlil qilish va ularga
asoslanib turli ta’limkorlik faoliyat turlarini aniqlash uchun ikkilamchi ma’lumotlarga tayanildi.
Statistika, amaliy tadqiqotlar va ilmiy maqolalar orqali olingan ma’lumotlar tahlil qilinib,
ularning ta’lim bozoriga ta’siri baholandi.

Natijalar va topilmalar. O‘zbekiston Respublikasida so‘ngi yillardagi statistikaga ko‘ra
eng ko‘p kasb egalari o‘qgituvchilarni tashkil etmoqda. Resurs gancha ko‘p bo‘lsa, uning narxi
shuncha past bo‘lganidek, oylik maoshlar borasida ham o‘qgituvchilar oz ehtiyojlariga nisbatan
anchagina qoniqgarsiz ko‘rsatkichga egalar.[4] Shu sababdan ham ko‘plab 0‘z sohasini yaxshi
biladigan ustozlar bozor iqtisodiyoti qonuniyatlariga ko‘ra o‘zlarining turli ta’limkorlik (ta’lim
xizmatlari bozorida tadbirkorlik; keyingi o‘rinlarda “ta’limkor” deb yuritiladi [5] ) faoliyatlarini
yo‘lga qo'yganlar, va bu faoliyatlar hali ta’lim bozorida qondirilmagan talablar yuqori
darajadagi takliflarga nisbatan ta’sirchan ekanini ochib berdi.

Ta’limkorga aylangan ustozlar faoliyati turli sohalar va ta’limning kengroq jabhalaridagi
bo‘shliglarni qamrab olgan holda juda xilma-xil bo‘lishi mumkin. Biz ushbu bozorda faoliyat
yuritishi mumkin bo‘lgan tadbirkorlik faoliyatining 8 turini aniqladik (1-rasm).

Unga ko‘ra, birinchi navbatda nodavlat ta’lim muassasalari kichik repetitorlik
markazlari va kasb-hunar maktablaridan tortib, yirik xususiy universitetlar va onlayn o‘quv
platformalarigacha turlicha ko‘rinishda bo‘lishi mumkin. O‘zbekistonda bugungi kunda
nodavlat OTMlar soni 76 ta bo‘lib, ularda 1 milliondan ortiq talaba tahsil olmoqda.[6] Davlat
muassasalaridan farqli o‘laroq, xususiy muassasalar ko‘pincha daromad Kkeltiruvchi yoki
notijorat asosda ishlaydi va ular o‘quv to‘lovlari, xususiy investitsiyalar, xayriya mablag'lari
yoki hamkorlik orqali moliyalashtiriladi.

TA'LIM XIZMATLARI BOZORIDA TADBIRKORLIK

FAOLIYATI TURLARI

. 4 . 2
(" 1 | Nodavlat ta'lim 6 Ta'lim bo'yicha maslahat
\_ muassasalari y - — ~ T N \ xizmatlari (Konsaltinglar)
davlatga garashli bo'lmagan va har | 9~rgani§h 5 mater.*iallari butun dunyo bo'ylab ta'lim
xil darajadagi, jumladan, \_ ilovalari A " lyaratish A tizimlarining sifati, samaradorligi va
boshlang'ich, o'rta va oliy ta'lim, = innovatsiyasini qo'llab-quvvatlash
g:;ﬂﬂ%ﬁ?b;l:a::;sritr:‘ietr;lr("l%f ta'limkorlar ta'limkorlar va ularni amalda go'llashda hal
i inflard i i ; i
Y qiluvchi tashkilotlardir ) foy(ie::;ut\i/;:rl‘:ﬂirga SlnyoaLri‘ a K qiluvchi rol o'ynaydi )
( 2 ’ Onlayn ta'lim A ‘;;Z:zzrr:igi:::: mtl:is,ltii?'l @ 7 Maxsus sertifikatlar )
\ platformalari GiGHiiF magsadlarida | k_ uchun tayyorlov kurslari P
‘yinlashtirish foydalanish i
hozirgi ragamli dunyoda ta'lim berish o yas t|r|§ va oyaaianis talimkorlor talabalarga IELTS, CEFR,
uchun kuchli vosita sifatida paydo intervalli uchun TOEFL, SAT, ACCA, GMAT kabi xalqaro,
bo'lib, o'rganuvchilarga turli x‘ﬁ T)cln'lim takrorlash kabi darsliklar, Jull fanlaryvzasiaan INBY
- 0.Fgelt 907} ki : : ) sertifikatlar, qolaversa, o'qituvchilar
mazmuni va resurslaridan misli IAnovatsion oquy uchun maxsus sertifikatlar uchun
katiknagan migyescdfoyealanish usullardan qo'llanmalari, standartlashtirilgan testlarga
\ imkoniyatini taqdim etadi. )| foydalanadigan til test \_ tayyorgarlik ko'rish. )
( \ o‘rganish to'plamlari, \
ilovalarini ishlab elektron 1 S 5
3 Repetitorlik xizmatlari chigarishlari yoki kitoblar va 8 ‘ Maxsus ta’lim xizmatlari
_A| ularniyaratilishga ragamli
- ] asos solishlari resurslar
ta'limkorlar muayyan fanlar, sinf mumkin. kabi o'quv ta'limkorlar o°z e’tiborini nogironlar,
darajalari yoki sh‘axs_ly rivojlanish materiallarini °":9°”iSh,d° giypd|aqigdn yoki
uchun zarur bo'ladigan turli xil e alohida ehtiyojlari movHud bo‘lgan
bilimlar doirasida yaratishi shaxslar uchun ixtisoslashtirilgan
standartlashtirilgan testlarga mumkin. ta’lim xizmatlarini taqdim etish
tayyorlash J \ AN J
\. \. 7
1-rasm. Ta’'lim xizmatlari bozorida tadbirkorlik faoliyati turlari [8]
“Khan Academy”[7] onlayn ta'lim platformasi butun dunyoga mashhur

platformalardandir. Onlayn ta’lim platformalari Internet orqali o‘quvchilarga ta’lim mazmuni,
kurslar va resurslarni taklif giluvchi ragamli maydondir. Ushbu maydonda o‘rganishni
osonlashtirish uchun video darslar, interaktiv viktorinalar va boshqa multimedia resurslaridan
foydalaniladi. Ushbu platformalar o‘quvchilarga internetga ulangan istalgan joydan
materiallardan foydalanish imkonini beruvchi moslashuvchan va qulay o‘rganish tajribasini
tagdim etadi. “Oliy ta’lim tizimida raqamli yechim sifatida onlayn platformalardan
foydalanilmoqda. Ragamli ta’lim mahsulotlari bozori turli xizmatlar bilan to‘ldirilgan. Ta'lim
tizimi vakillari uchun barcha xilma-xillikda harakat qilish juda qiyin.”[9]

O‘zbekistonda asosan repetitorlik matematika, tilshunoslik, biologiya, kimyo, tarix kabi
turli fanlardan testlarga tayyorlov xizmatlarini gamrab oladi. Bu xizmatlar oflayn yoki onlayn
tarzda taklif etilishi mumkin. Ammo “xususiy qo‘shimcha repetitorlik, o‘quvchilarning ilmiy
faoliyatini yaxshilashga qaratilgan pullik maktabdan tashqari xizmat, o‘zining odatiy
o‘zgarmasligi va asosiy o‘quv dasturining doimiy ketma-ketligi tufayli uni “soya ta’limi” deb
ataladi.”[10] Shunga qaramasdan repetitorlar odatda oz o‘qitish usullarini o‘quvchilarning
individual ehtiyojlari va o‘rganish uslublariga moslashtirgan holda, yakkama-yakka yoki kichik
guruhlarda darslarni olib boradilar.

Til o‘rganish ilovalari yangi tillarni o‘zlashtirishni osonlashtirish uchun mo‘jallangan
ragamli dasturlar hisoblanadi. Ular foydalanuvchilarga magsadli tilning lug‘at, grammatika,
talaffuz va madaniy o‘ziga xosliklarini o‘rganishga yordam beradigan interaktiv va giziqarli
tajribalarni tagdim etish uchun turli texnologiyalar asosida shakllantiriladi. 0zbekistonda ham

“Ibrat farzandlari’[11] platformasi 24 tagacha turli chet tillarini o‘rgatish bo‘yicha video
darslarga ega ilova hisoblanadi.

O‘quv materiallarini yaratish faoliyatining mohiyati aniq ma’lumot beruvchi, giziqarli,
ta’lim standartlari va maqgsadlariga mos keladigan yuqori sifatli o‘quv materiallarini ishlab
chigarishga garatilgan. “Onlayn mavjud bo‘lgan o‘quv materiallarining miqdori va sifatini
oshirishning bir yoli ishlab chiqarish jarayonida hamkorlik va kraudsorsing usullarini
qo‘llashdir. Muammoni hal qilish, vazifani bajarish yoki mahsulot yaratish uchun birgalikda
ishlaydigan o‘quvchilar guruhlarini jalb qilish g‘oyasi hamkorlikda o‘rganish (CL) deb
nomlangan o‘qitish va o‘rganish uchun ta’lim yondashuvidir”,-deb aytadi M.C.Suarez-
Figueroa.[12] Ta’limkorlar innovatsiyalarni, hamkorlikni va ta’lim sohasidagi mukammallikka
intilishni o‘zlashtirgan holda, moliyaviy foyda olishdan tashqari, global miqyosda ta’limni
rivojlantirish va demokratlashtirishga hissa qo‘shishlari mumkin.

Ta’lim sohasida tajribaga ega bo‘lgan tadbirkorlar ozlarining ta’lim dasturlari, o‘quv
dasturlarini ishlab chiqish yoki o‘qitish metodologiyasini yaxshilashga intilayotgan maktablar,
ta’lim muassasalari va korxonalarga maslahat xizmatlarini ko‘rsatishi mumkin. Ushbu sohadagi
maslahatchilar odatda o‘quv dasturlarini ishlab chiqish, ta’lim siyosati, baholash, o‘quv dizayni,
texnologiya integratsiyasi va tashkiliy boshqaruv kabi sohalarda maxsus bilim va tajribani taklif
qilishadi.

Maxsus sertifikat kurslari talabalarni imtihonlar formati va mazmuni bilan tanishtirish,
test topshirish strategiyalarini o‘rgatish va ularning samaradorligini oshirish uchun amaliy
materiallar bilan ta’'minlashga qaratilgan. Yurtimizda ham hozirgi kunda xalgaro va yurtimizda
tan olingan sertifikatlar uchun talab ortib bormoqda, bu esa ta’limkorlarga talabalarning
o‘zgaruvchan ehtiyojlarini qondirish uchun innovatsiyalar va takliflarini kengaytirish
imkoniyatlarini tagdim etadi.

Shaxsiylashtirilgan ta'lim, individual qo‘llab-quvvatlash va umumiy rivojlanish
imkoniyatlarini taqdim etish orqali maxsus xizmatlar foydalanuvchilarga o‘rganishdagi
to‘siglarni yengib o‘tishga va o‘zlarining to‘liq potensiallariga erishishga yordam beradi.

Muhokama. Ushbu tadqiqot davomida 8 ta asosiy ta’limkorlik yo‘nalishi aniglandi. Ular
orasida nodavlat ta’lim muassasalari va repetitorlik xizmatlari O‘zbekistonda keng tarqalgan.
Nodavlat ta’lim muassasalari ta’lim sohasini mustahkamlashda o‘ziga xos rol o‘ynaydi; ular
o‘quv dasturlarini yaratish va amalga oshirishda erkinlikka ega. Repetitorlik xizmatlari esa
ta’lim sohasida dolzarb hisoblanib, ko‘plab fanlar bo‘yicha o‘quvchilarni akademik
muvaffaqiyatga erishishiga yordam beradi. Onlayn platformalar ham raqamli ta’limni
ommalashtirish orqali keng gamrovli va moslashuvchan o‘quv tajribasini ta’'minlaydi. Shu bilan
birga, til o‘rganish ilovalari zamonaviy va innovatsion yechimlarni taklif etadi, bu esa xalqaro
alogalarning rivojlanishi bilan bog‘lig.

Xulosa. O‘zbekiston ta’lim bozori ta’limkorlikning ko‘plab shakllarini qo‘llab-
quvvatlaydi. Bozorda hali ham qondirilmagan talablar va imkoniyatlar mavjudligi tufayli
ta'limkorlik faoliyati rivojlanishda davom etadi. Ushbu maqola orqali O‘zbekistonda ta’lim
tadbirkorligining istigbolli turlari hagida ma’lumotga ega bo‘lgan holda ularning ta'lim
tizimidagi ijobiy ta’sirini ko‘rib, ushbu yo‘nalishda amalga oshirilishi kerak bo‘lgan strategik
gadamlarni ham belgilab olishimiz mumkin.

